
				এই পাতাটির মুদ্রণ সংশোধন করা প্রয়োজন। 
曹可前
LD KSLLDD BBBD Tu guu KSSigDDDB LG DBDDBSDBDBBDB DDD অতি খাওয়ার সখ নাই, তার সবচেয়ে জোরালো সাখাটি দেখা যায়, বিধানের বিবাহ সম্বন্ধে । শ্যামাকে সে ব্যতিব্যস্ত করিয়া তোলে । বলে, কি করছি মা তুমি ? চাকরী বাকরী করছে, এবার দাদার বিয়ে দাও ? শামুর সঙ্গে দাদার এত মাখামাখি দেখে ভয়ও কি হয়না তোমার ?
কিসের মাখামাখি লো ?-শ্যাম সািভয়ে বলে । —নয় ? বিয়ের যুগ্যি মেয়ে, ও কেন রোজ পড়া জানতে আসবে দাদার কাছে ? পড়া জানিবার দরকার হয় মাষ্টার রাখুক না! না মা, দাদার তুমি বিয়ে দাও এবার ।
শামুর আসা যাওয়া শ্যামার চেয়েও বকুল বেশি অপছন্দ করে। কি পাকা গিন্নিই বকুল হইয়াছে। সাংসারিক জ্ঞান বুদ্ধিতে কচি মনটি যেন তার টইটম্বর, আঁটিতে চায় না। শামুৱা কাপড় পরা বেণী:পাকানো, পাউডার মাখার ঢং দেখিয়া গা যে তার জলিয়া যায় শ্যামা ভিন্ন কার সাধ্য আছে তা টের পাইবে, মনে হয় শামুর সঙ্গে সখিত্বই বুঝি তার গড়িয়া উঠিল। বনৰ্গার সেই টেকি ঘরখানার চালায় ইতিমধ্যে বুঝি নূতন খড়ও ওঠে নাই এক আঁট, শঙ্করের গায়ের সেই জামাটি বুঝি আজও ছেড়ে নাই, অশ্রুমুখী সেই অবোধ বালিকা বকুল আজ এই বকুল হইয়াছে, দুটি ছেলেমানুষ ছেলেমেয়ের সহজ বন্ধুত্বে সে আঁাষটে গন্ধ পায় এবং বেমালুম তাহ গোপন রাখিয়া ওদের দেখায় হাসিমুখ, নাক সিটকায় মার কাছে আর করে ষড়যন্ত্র। শ্বশুরবাড়ির লোকেরা গড়িয়া পিটিয়া বকুলকে মানুষ করিয়া দিয়াছে সন্দেহ নাই।
ষড়যন্ত্রে শুষ্ঠামার সায় আছে। মিথ্যা নয়, বিধানের এবার বিবাহ দেওয়া দরকার বটে।
বিধান শুনিয়া হাসে। বলে, পিসির গাল সয়ে নিয়ে এলাম কি না, মাকে বুঝি তাই এসব কুপরামর্শ দিচ্ছিস খুকী ?--তারপর গভীর হইয়া বলে, এদিকে খরচ চলে না সে খবর রাখিস তুই ? ট্রামের টিকিট না কিনে মণির স্কুলের মাইনে দিয়েছি। এবার, তুই আছিস কোন তালে !
বকুল বলে, আমাকে এনে তোমার খরচ বাড়ল দাদা। —তবু তো আছিস আমায় ডুবিয়ে যাবার ফিকিরে ।
እክ”❖

